
Nou re-pibliye dokiman sa a pou bay enfòmasyon sèlman.

Dokiman orijinal ki gen siyati otorizasyon an sou dosye nan Biwo 
Administrasyon Lwaye DHCR.

Bilten Operasyonèl 2016-1

                  Entwodiksyon

      Operational Bulletin (Bilten Operasyonèl) sa a bay konsèy pou mèt kay ak lokatè apatman ki gen pri lwaye 
estabilize sou fason DHCR pral revize enstalasyon individual apartment improvements, IAI (amelyorasyon 
apatman endividyèl yo) lè yon moun depoze yon plent pou pri lwaye ki twòp oswa lè gen yon ankèt k ap 
fèt anrapò avèk enstalasyon IAI. Nan Vil New York, se Lwa sou Rent Stabilization Law, RSL (Lwa sou 
Estabilizasyon Pri Lwaye) ak règleman yo adopte nan Rent Stabilization Code, RSC (Kòd Estabilizasyon Pri 
Lwaye) ki detèmine apatman ki gen pri lwaye estabilize. Epitou nan sèten lokalite ki nan Westchester, Nassau 
ak Rockland, se Emergency Tenant Protection Act of 1974, ETPA (Lwa 1974 sou Pwoteksyon Lokatè pou 
Ijans), ak Emergency Tenant Protection Regulations, TPR (Règleman sou Pwoteksyon Lokatè pou Ijans)  ki 
detèmine apatman ki gen pri lwaye estabilize.

      Dapre Seksyon 2522.4(a)(1) RSC ak Seksyon 2502.4(a)(4) TPR, yon pwopriyetè gen dwa pou yon 
ogmantasyon pri lwaye pou yon IAI lè te gen yon ogmantasyon enpòtan nan espas apatman an, yon 
ogmantasyon nan sèvis pwopriyetè a bay, oswa nouvo mèb oswa ekipman pwopriyetè a bay. Bilten 
Operasyonèl sa a ranplase Deklarasyon Règleman 90-10 DHCR konsènan kritè y ap itilize lè y ap evalye 
jistifikasyon yo pwopriyetè pou depans IAI li soumèt ba DHCR nan yon pwosedi ki konsène frè egzajere ak lòt 
ankèt.

       Pou ogmantasyon pri lwaye IAI ki te anvigè anvan 24 septanm 2011, ogmantasyon pri lwaye kontwole legal se 
1/40 frè total yon pwopriyetè depanse. Pou ogmantasyon pri lwaye IAI ki te anvigè nan dat 24 septanm 2011 
oswa apre dat sa a, nan yon bilding ki gen 35 apatman oswa mwens, ogmantasyon ki akseptab nan pri lwaye 
kontwole legal se 1/40yèm frè total yon pwopriyetè depanse. Pou ogmantasyon pri lwaye IAI ki anvigè nan dat 
24 septanm 2011 oswa apre dat sa a, nan yon bilding ki gen plis pase 35 apatman, ogmantasyon ki akseptab 
nan pri lwaye a 1/60yèm frè total amelyorasyon yo. Ogmantasyon yo baze sou frè total yon amelyorasyon ki 
jistifye ansanm ak frè enstalasyon men san frè finans yo.

      Si te gen yon lokatè ki te nan apatman an lè yo t ap enstale amelyorasyon yo, lè sa a pwopriyetè a pa gen 
pèmisyon pou ogmante pri lwaye a san konsantman ekri lokatè a pou ogmantasyon pri lwaye a. Lè IAI fèt 
pandan apatman an vid, konsantman lokatè a pa obligatwa. 

 
      Nenpòt ogmantasyon ki baze sou IAI dwe parèt nan pwochen depo anrejistreman anyèl k ap fèt pou apatman ki 

konsène a. Lè yon pwopriyetè enstale yon amelyorasyon, dokiman an vin yon sèvis obligatwa yon pwopriyetè 
gen obligasyon pou antreteni epi pou sètifye chak ane ba DHCR pou endike gen antretyen ki fèt nan tout sèvis 
obligatwa yo ak nan IAI. Lè yon pwopriyetè pa antreteni yon sèvis obligatwa oswa lè li sispann sèvis la san 
pèmisyon DHCR, DHCR ka bay lòd pou redui pri lwaye a. DHCR ap estabilize pri lwaye a epi l ap òdone yon 
bès nan pri lwaye a anvan ajisteman pri lwaye a dapre gid yo tankou nenpòt ogmantasyon pri lwaye entèmedyè 
pou peryòd la jouk lè ajans lan jwenn sèvis ki konsène a rekòmanse sou aplikasyon pwopriyetè a. Gade Fèy 
Enfòmasyon DHCR #35 ak Bilten Operasyonèl 2014-2.

Bilten Operasyonèl 2016-1
(Ranplase Deklarasyon Règleman 90-10 pou IAI yo)

AMELYORASYON APATMAN ENDIVIDYÈL 

 



 
   Answit, dokiman IAI yo ak frè total dwe endike nan kalkil pri lwaye yon pwopriyetè bay nan kondisyon 

siplemantè kontra lwaye a. Anba RSC, lokatè a ka mande dokiman sipò yo tankou bòdwo ak faktirasyon. 
Pou apatman ki soti anba kontwòl dapre apatman vid ki gen gwo pri lwaye, pwopriyetè a dwe bay lokatè a 
yon lis IAI ak frè total yo dwe endike nan avi pou retire apatman anba kontwòl.

     I. PRÈV PEMAN

  A.     Lòt fòm prèv ki akseptab:

  Amelyorasyon apatman endividyèl pwopriyetè a endike fèt pou sipòte avèk dokiman konvnab ak espesyal, ki ta 
dwe gen ladan:

  1.  Chèk anile (yo) (devan ak dèyè) anmenmtan avèk finisman travay la oswa prèv peman elektwonik;
  2. Resi bòdwo ki make peye okonplè anmenmtan avèk finisman travay la; 
  3. Kontra ki siyen; epi
  4. Deklarasyon kontraktè sou sèman ki endike enstalasyon te fèt ak peye okonplè.

  Kondisyon sa a pou bay dokiman yo mande yon nivo prèv ki pi wo pase sa ki endike nan Deklarasyon Règleman 
90-10 ki te endike se sèlman youn nan fòm prèv ki endike anwo a ki te nesesè sof si DHCR te mande prèv 
siplemantè.  Men, vrè pwosesis a montre plis pase yon kalite prèv se prensip la alaplas eksepsyon an. Poutèt sa, 
yon pwopriyetè ta dwe soumèt apeprè kat fòm prèv ki nan lis la paske pwopriyetè a kapab bay premye soumisyon/
repons lan. Konsiderasyon DHCR ka pa limite nan kat dokiman sa yo paske revizyon li sou IAI yo baze sou 
reyalite ak sou yon pwosesis endividyèl konsènan si li se pati yon pwosedi administratif oswa si li depannde 
yon ankèt endepandan. Answit, revizyon IAI gen ladan evalyasyon DHCR sou prèv mèt kay la bay yo yon fason 
pou pa gen garanti ki endike nenpòt pyès prèv patikilye ap final. Pa egzanp, yon bòdwo oswa yon kontra ki gen 
presizyon ki mwen konplè ka pa ase. Nan chak ka, DHCR gen otorizasyon pou mande enfòmasyon li kwè ki nesesè 
pou jwenn yon detèminasyon kòrèk tankou demann pou prèv siplemantè ki endike enstalasyon an te konplè, peye 
okonplè epitou apwopriye pou sipòte yon ogmantasyon pri lwaye a. Mèt kay la ta dwe bay dokiman siplemantè 
toutan si li posib, epitou mèt kay la ta dwe bay dokiman yo sou demann pou evite yon pwosedi administratif oswa 
yon pwosedi ankèt ki pi long. Si yon mèt kay pa kapab bay dokiman sa yo oswa nenpòt dokiman yo mande li, lè sa 
a li dwe bay yon eksplikasyon pou sa, epi DHCR ap detèmine si prèv mèt kay la bay yo ase. 

 
  B.     Frè Total Fiks

  Lè yo konteste yon IAI, tankou yon pwosedi pou yon frè ki twòp, yon pwopriyetè dwe soumèt prèv frè li depanse 
yo pou dokiman patikilye a. Poutèt sa, lè yon mèt kay ap chèche yon ogmantasyon pri lwaye pou plis pase yon pyès 
travay, yon bòdwo pou frè fiks ka pa ase. DHCR gen dwa pou aksepte yo bòdwo ki gen yon kantite lajan fiks nan 
sèten sikonstans kote, pa egzanp, DHCR konkli:

           1.  Prèv mèt kay la soumèt yo detèmine tout travay li deklare a te fèt kòm yon pwojè planifye epi 
travay la te fèt avèk satisfaksyon; epi

           2.  Chak dokiman travay la te swa yon "amelyorasyon" oswa yon reparasyon ak antretyen òdinè ki te 
fèt anrapò avèk yon IAI ki akseptab oswa kòm yon eleman nesesè yon IAI ki akseptab.

  Menm pwojè planifye yo pi byen sipòte avèk prèv detaye ak absans prèv detaye a, ka lakòz egzamen apwofondi 
oswa refi.

 
  Lè prèv yo pa konvnab nan pwendvi DHCR, nou ka bay refi pou ogmantasyon IAI okonplè oswa y ap bay refi pou 

diferans ant frè mèt kay la deklare a ak frè ki jistifye a selon rezilta revizyon DHCR sou dokiman yo.

             II. DIREDVI

RSL prevwa yon mèt kay ki resevwa yon ogmantasyon pou yon IAI pa gen dwa pou aplike yon lòt ogmantasyon dapre 
enstalasyon ekipman oswa mèb sanblab nan lavi itil ekipman an oswa mèb la. Kontrèman ak gwo amelyorasyon enpòtan, 
ki gen yon kalandriye diredvi nan RSC, detèminasyon DHCR pou si yo satisfè diredvi yon IAI ap baze sou done chak ka. 

Kote diredvi yon IAI reprezante yon pwoblèm epi kote mèt kay la te fè enstalasyon an pandan pa t gen moun nan 
apatman an oswa kote enstalasyon an endike nan yon nouvo kontra lwaye, DHCR ka egzije mèt kay la pou li soumèt 
dokiman pou pwouve diredvi ansyen ekipman yo oswa mèb yo pase. 

             III. IDANTITE ENTERÈ

Gen sikonstans kap egzije prèv siplemantè. Frè pou yon IAI yo peye ba yon moun oswa òganizasyon ki divilge yon 
idantite enterè ba mèt kay la oswa ba jeran ka egzije prèv siplemantè ki konsène frè ak peman an.

Idantite enterè vle di nenpòt lòt relasyon (tankou dapre relasyon fanmi oswa enterè finansye) ant pwopriyetè a/jeran an ak 
kontraktè a, founisè a oswa enstalatè (yo) ki te fè enstalasyon an oswa ki te fè amelyorasyon an, kote frè yo kalkile nan 
ogmantasyon IAI. Men kèk nan relasyon sa yo:  

1.  Lè pwopriyetè a/jeran an sanble gen yon enterè finansye nan nenpòt enstitisyon ki resevwa peman pou yon IAI ki 
endike nan demann ogmantasyon pri lwaye a;

2.  Lè pwopriyetè a/jeran an (oswa youn nan fonksyonè li yo, direktè li yo, aksyonè li yo, oswa patnè yon sosyete oswa 
patenarya) sanble gen yon relasyon fanmi oswa se yon fonksyonè, direktè, aksyonè oswa patnè nan nenpòt enstitisyon 
ki resevwa peman pou IAI ki endike nan demann ogmantasyon pri lwaye a;

3.  Lè sanble gen tranzaksyon, akò oswa kontra sou kote ki te fèt oswa ki te anvizaje fèt ki kapab chanje oswa anile nenpòt 
nan frè IAI oswa kote sanble gen tranzaksyon, akò oswa kontra sou kote ki te fèt anrapò avèk IAI;

4.  Lè nenpòt lòt relasyon sanble egziste ant pwopriyetè a/jeran an ak kontraktè a, sou-kontraktè oswa nenpòt moun ki 
resevwa peman pou IAI ki endike nan demann ogmantasyon pri lwaye a ki pa sou kontra pou ekipman oswa mendèv 
anrapò avèk IAI, ki kapab bay pwopriyetè/jeran an, kontwòl oswa enfliyans sou kontraktè a oswa enstalatè a; epi

5.  Lè moun nan oswa moun yo ki resevwa peman pou IAI sanble se anplwaye pwopriyetè a/jeran an men peman an ki fèt 
ba yo se yon diplis sou salè oswa sou peman pou lòt travay yo bay pou pwopriyetè a/jeran an.

Si nou sipoze oswa si nou jwenn se yon anplwaye pwopriyetè a/jeran an ki te fè amelyorasyon yo nan apatman an, epi/
oswa si se yon anplwaye pwopriyetè a/jeran an ki te enstale nouvo ekipman yo, n ap mande dosye pewòl la ki gen kantite 
èdtan yo te travay sou IAI ak kalandriye peman an pou travay la. Pwopriyetè a ap gen obligasyon pou pwouve anplwaye 
a te touche pou travay la apa, epitou anplis salè nòmal li.



 
                
                                                            IV. PEMAN AN LAJAN KACH

Pou IAI ki fèt yo apre dat bilten sa a, kote gen peman total an lajan kach pou yon IAI nan yon kantite lajan ki depase 
$10,000 dola, egzamen apwofondi pi sevè sou prèv ki sipòte yon ogmantasyon pri lwaye ap garanti. DHCR ap mande lòt 
prèv peman sou fòm dokiman labank ki pwouve retrè lajan an k ap gen ladan prèv tankou kijan transfè lajan an te fèt. Prèv 
sa a ta yon diplis sou deklarasyon sou sèman pou resi founisè/kontraktè a bay kote resi nòmal yo bay nan pwosesis biznis 
lan pa disponib.

V. KISA KI KALIFYE KÒM AMELYORASYON NAN YON APATMAN ENDIVIDYÈL?

A.  Anjeneral, RSC prevwa amelyorasyon nan apatman an, nouvo ekipman, oswa nouvo sèvis yo konsidere kòm 
amelyorasyon ki kalifye pou ogmantasyon pri lwaye IAI. Lis nou bay anba la a deziyen pou bay egzanp IAI ki 
admisib; lis sa a pa yon lis ki konplè, epi l pa final nan tout ka yo. Tanpri sonje dokiman ki pa endike anba la yo ka 
kalifye tou. Men dokiman ki ka kalifye kòm yon IAI:

 1.  Modènizasyon oswa renovasyon twalèt yo okonplè, tankou enstalasyon ki fèt pandan pwojè a, ak tout penti 
ak platraj si li se yon pati nan modènizasyon an oswa renovasyon an;

 2.  Modènizasyon oswa renovasyon konplè kuizin, tankou enstalasyon ak aparèy menaje ki enstale pandan 
pwojè a;

 3.  Nouvo è-kondisyone pwopriyetè a achte ak enstale, tankou enstalasyon fil ak priz-kouran pou è-kondisyone 
a kote pa t genyen ditou anvan;

 4. Nouvo machin lesiv;
 5. Nouvo planche kote pa t genyen ditou anvan;
 6. Nouvo sou-planche;
 7. Nouvo planche, tankou mozayik linoleyòm ak vinil, lè li enstale yon nouvo sou-planche;
 8. Nouvo kapèt;
 9. Nouvo plaka rad entegre;
 10. Nouvo mèb;
 11. Nouvo enstalasyon pou ekleraj kote pa t genyen ditou anvan;
 12. Nouvo pòt pwoteksyon kont tanpèt;
 13. Nouvo fenèt pwoteksyon kont tanpèt;
 14. Nouvo fenèt si yo pa fè pati nan yon enstalasyon;
 15. Nouvo griy long konplè kote pa t genyen ditou anvan;
 16. Kloti nan balkon;
 17. Alam sekirite;
 18. Nouvo fo plafon ak/oswa plafon ki pa sonorize
 19. Penti ak platraj si se pati nan yon gwo renovasyon; epi
 20. Enstalasyon plak plat si sa fèt toupatou nan apatman an

Lòt Frè yo:

Frè ki asosye avèk retrè oswa demolisyon ekipman (yo) ki ranplase ka endike nan kantite lajan ki kalifye pou ogmantasyon 
pri lwaye a lè retrè oswa demolisyon an nesesè epi lè li fè anmenmtan avèk reyalizasyon travay la. 

Sèvis achitekti oswa jeni ki asosye dirèkteman avèk yon IAI konsidere kòm pati frè akseptab ki kalifye pou endike kalkil 
yon ogmantasyon pri lwaye lè travay la egzije pou gen apwobasyon yon Registered Architect, RA (Achitèk Anrejistre) 
oswa Professional Engineer, PE (Enjenyè Pwofesyonèl), pou Department of Buildings, DOB (Depatman Konstwiksyon) Vil 
New York bay. Gen plis enfòmasyon sou pèmi yo ki disponib sou sitwèb DOB w ap jwenn kounye a nan  
http://www.nyc.gov/html/dob.

B. Men dokiman ki ka pa kalifye kòm yon IAI:

 1.  Nenpòt travay retrè oswa demolisyon pwopriyetè a oswa yon anplwaye pwopriyetè a fè pandan pwosesis 
responsablite ki afekte pa reprezante yon depans ki kapab endike nan kalkil ajisteman pri lwaye a pou  
yon IAI;

 2. Ekipman ize, mèb ize oswa atik ize ki ranplase nan antretyen oswa reparasyon nòmal; 
 3. Enstalasyon oswa modifikasyon ki fèt pandan yon lokatè nan apatman an san konsantman ekri lokatè a; epi 
 4.  Dokiman ki reprezante reparasyon ak antretyen òdinè sof si travay la te fèt anrapò avèk (epi ki se yon eleman 

nesesè) yon IAI ki akseptab. Si travay la te fèt apa, dokiman ki endike anba la yo reprezante reparasyon ak/
oswa antretyen sèlman, epi yo pa kalifye kòm IAI sof si yo endike anwo a nan Seksyon V (A).

  a.  Enstalasyon plak plat nan mwens pase tout apatman an;
  b.  Platraj, penti oswa nouvo planche; 
  c.  Dekapaj, anwobaj oswa kouvèti planche avèk poliyiretàn;
  d.  Ranplasman enstalasyon limyè, priz-kouran oswa entèriptè;
  e.  Nouvo plafon (gade #18 ki anwo a).

Epitou sa ki eskli nan kalkil yon ogmantasyon pri lwaye nan IAI se frè ki konekte avèk finansman enstalasyon, amelyorasyon 
yo peye avèk lajan asirans peye, ak frè mendèv pou travay pwopriyetè a, oswa yon anplwaye pwopriyetè a fè, pandan 
pwosesis responsablite ki afekte yo.

   VI. KONSÈVASYON DOSYE

Anjeneral lwa sou pri lwaye pa egzije yon pwopriyetè ki anrejistre yon apatman kòmsadwa nan DHCR pou antreteni oswa 
pwodui dosye ki konsène lokasyon yon apatman pou plis pase katran anvan dènye deklarasyon anrejistreman pri lwaye a. 
Men, akòz kèk eksepsyon nan règ katran an, li rekòmande pou pwopriyetè yo konsève dosye IAI yo pandan omwen katran 
(Seksyon 2526.1(a) (2) RSC).

   VII. DEDOMAJMAN TWA FWA

Frè ki twòp lè nou bay refi pou IAI pwopriyetè a mande ka lakòz pwopriyetè a peye dedomajman twa fwa sof si li kapab 
pwouve li pa t fè espre pou reklame frè ki twòp la. RSL prevwa fado prèv la ap tonbe sou pwopriyetè a pou detèmine li pa 
t fè espre pou reklame frè ki twòp la. Detèminasyon si pou enpoze dedomajman twa fwa a baze sou revizyon DHCR fè sou 
done yo prezante nan chak ka.

  

        Woody Pascal
        Manm Komisyon Adjwen pou Administrasyon Pri Lwaye
        Pibliye 6 Me 2016

